
“Xavfsizlik va atrof-muhitni muhofaza qilish muammolarini hal qilishda fan 

va ta’limning ro‘li” mavzusidagi Respublika ilmiy-amaliy anjuman materiallari – 

Andijon: AndMI nashriyoti, 2024. 42 bet 

Ushbu konferensiya materiallari to‘plamiga Respublikamizning ta’lim 

muassasalarida faoliyat olib borayotgan professor – o‘qituvchilar va iqtidorli 

talabalarning ekologiya, atrof-muhit muhofazasi, mehnat muhofazasi, aholi va hayot 

faoliyati xavfsizligi, ijtimoiy-iqtisodiy, aniq va tabiiy fanlar, texnika sohasidagi ilmiy-

tadqiqot ishlari natijalari, ilm-fanning rivojlanishiga hissa qo‘shadigan, ta’lim tarbiya 

jarayonlaridagi yangiliklar, innovatsion ishlanmalar hamda sohani rivojlantirishning 

ustivor yo‘nalishlari haqidagi mulohazalar va takliflar kiritilgan. 

Andijon  mashinasozlik  instituti,  “Mehnat muhofazasi”  kafedrasi mudiri dotsent  

N.J.Qobulovaning  umumiy  tahriri ostida. 

Ushbu to‘plam mualliflarning qo‘lyozmalari asosida o‘zgartirishsiz, 

to‘laligicha nashirga tayyorlandi va chop etildi. Maqolalardagi gramatik va 

stilistik xatolariga shaxsan mualliflar javobgardir. 

 

 

Andijon mashinasozlik instituti, 2024 yil 

qo‘llanmalariga kiritishning ustuvor jihatlaridan biri shundan iboratki, o‘quvchilar 

hamda talabalar berilgan tenglamalar sistemasiga doir ba’zi misollarni qiyinchiliksiz 

ishlash imkoniyatiga ega bo‘ladilar.  

Mirzacho‘l suv ekotizimlarida Belgrandiellidae  oilasi turlarining tarqalishi va 

ularni muhofaza qilish 

Boymurodov X., Xurozov S.,  Tuynazarova I.. Mitanova D., Saidova D. 

Normamatov B. Saboxiddinov B. 

Samarqand davlat veterinariya medisinasi, chorvachilik va biotexnologiyalar 

Kirish.Dunyo miqyosida bioxilma-xillikni saqlash, ekotizim barqarorligini 

ta’minlash dolzarb muammolardan biri hisoblanmoqda. Ayniqsa, antropogen omillar 

ta’sirida tabiiy suv ekotizimlarining kuchli o‘zlashtirilishi suv muxitining o‘zgarishiga 

va  biologik xilma-xillikning kamayishiga, shuningdek, gidrobiontlar faunasi xilma-

xilligining qisqarishiga olib kelmoqda [1,3,4]. 

mailto:boymurodov1971@mail.ru

       Mavzuga oid adabiyotlarning tahlili. Belgrandiellidae  oilasi turlarini o‘rganish 

bo‘yicha K.K.Uvalieva (1990), V.M.Baychorov (2008), I.A.Balashyov (2009), N.I. 

Andreev (2009) A.L. Rijinashvili (2009), A.V.Sintyurina, A.B.Bigaliev (2010), , G.P. 

Alyoxina (2010), V.F.Panov (2011), M.O. Son (2012), L.N. Yanovich (2013), V.V. 

Bogatov (2014), D.V. Kuzmenkin (2015), N.V.Gural-Sverlova, R.I.Gural (2010, 

2016), Z.I.Izzatullaev (1992, 2018, 2019), I.M.Mirabdullaev (2020, 2021) 

X.T.Boymurodov (2021, 2023), B.N.Otaqulov (2020, 2022), A.N.Egamqulov (2021, 

2023), Z.A.Bobomurodov (2022) lar tomonidan  turlarning zichligi, ekologik guruhlari 

va muhofaza qilish  bo‘yicha izlanishlar olib borgan [2,5,6,7].  

Tadqiqot metodologiyasi. Hududdan material terishda Ploxinskiy, (1970); 

Rijinashvili, (2005); Starobogatov, Izzatullaev, (1984, 1986, 2018, 2019); Izzatullaev, 

Boymurodov, (2009, 2019, 2021, 2022)  monografiyalarida keltirilgan metodlaridan 

foydalanildi. Mirzacho‘l hududi suv tiplari  gidrobiontlari populyatsiyalariga  suv 

muhiti faktorlarining  ta’sirini tadqiq qilish 2017-2024  yillarda olib borildi.    

          Tahlil va natijalar. Mirzacho‘l suv ekotizimlarida Beelgrandiellidae 

(Radoman,1983) oilasi      Martensamnicola (Izzat., Sitn. et Star, 1985) urug‘idan 3 tur 

Martensamnicola brevicula (Martens, 1874), Martensamnicola hissarica (Shadin, 

1950) va  Bucharamnicola bucharica (Shadin, 1952) larni chig‘anoq shakli va 

o‘lchamlari, ekologiyasi va  muhofaza qilish chora - tadbirlarini taxlil qildik.   

        Martensamnicola brevicula Tarqalishi. Markaziy Osiyo Respublikalari suv 

ekotizimlarida  tarqalgan. Sirdaryo va Sangzor daryolari  havzasidagi suv 

ekotizimlarida tarqalganligi aniqlandi.  

Chig‘anog‘i shakli va o‘lchamlari. Chig‘anoq o‘lchamlari o‘rtacha: balandligi 

1,8-2,2 mm, katta diametri 1,6-1,8 mm. chig‘anoq og‘iz balandligi 0,8-1,1mm, kengligi 

0,7- 0,9 mm. tashkil qiladi [5,6 ] 

Ekologiyasi. Mirzacho‘l suv ekotizimlarida tarqalgan bo‘lib asosan adir 

mintaqasiga yaqin bo‘lgan joylarda ko‘plab uchraydi. Sirdaryo, G‘uralash va Sangzor 

daryolarida, baliqchilik xo‘jaliklari va kanallarda tarqalganligi aniqlandi.  Asosan suv 

o‘tlar hamda toshlarga yopishib yashaydi. Fitofil ekologik guruhiga kiradi. Suv 

ekotizimlariga keng doirada moslashgan  evribiont tur. 1,2-2,6 meir chuqurliklardagi  

suvlarda tarqalgan. 12-210 S temperatura tur uchun optemal temperatura bo‘lib 

hisoblanadi.      

Martensamnicola hissarica. Tarqalishi. Sirdaryo va Amudaryo oqimi endemik 

turi bo‘lib hisoblanadi. Martensamnicola brevicula turiga nisbatan ancha keng 

tarqalgan. Turkmaniston,  Tojikiston va  O‘zbekistonda  suv  ekotizimlaridan topildi. 

Biz Mirzacho‘l hududidagi daryolar, baliqchilik xo‘jaliklari va kanallar suv 

ekotizimlarida tarqalganligi birinchi bor aniqlandi.  

Chig‘anog‘i shakli va o‘lchamlari. Martensamnicola hissarica chig‘anoq 

rangi o‘ta och zumrad rangda, shaffof. O‘ramlari 4 ta, o‘rtacha bo‘rtib chiqqan. 

Chig‘anoqning og‘iz qismiga bir tekisda egilgan. Skulpturasi shulasimon. Chig‘anoq 

og‘iz qismida bilinar bilinmas labsimon o‘simta rivojlangan va uning chetlari 

o‘tkirlashgan. Chig‘anoq o‘lchamlari: balandligi o‘rtacha 1,6-1,9 mm, katta diametri 

1,6-1,5 mm. Chig‘anoq og‘iz balandligi 0,6-1,1mm, kengligi 0,7- 0,9 mm.nitashkil 

etishi o‘rganildi. 

Ekologiyasi. Suv ekotizimlarida sekin oquvchi suvlarning tubida loyli va 

qumloq biotoplarda 1,2-1,6 metrgacha bo‘lgan chuqurliklarida o‘simliklar orasida 

ularga yopishib yashaydi. Peloreofil ekologik guruhiga mansub.Sirdaryo daryosidan 

terilgan turlarning chig‘anog‘i kattaligi 1,2-1,7 mm keladigan mayda chig‘anoqchalar 

mavjud. Oldingi turga o‘xshab adir mintaqasida buloqlarda suv o‘tlari poyasi hamda 

toshlarda yashashi ham aniqlandi. 1,1-1,3 m chuqurliklardan terildi tarqalganligi 

aniqlandi. Evribiont tur [6,7 ]   

 Bucharamnicola bucharica. Tarqalishi. Markaziy Osiyo hududi  adir mintaqasi 

suv ekotizimlarida tarqalgan. O‘zbekiston, Tojikiston, Turkmaniston hududidagi suv 

tiplarida tarqalganligi ko‘rsatilgan. Mirzacho‘l hududidagi Sirdaryo, Sangzor va 

Zomin daryolari yaqinidagi suv tiplarida tarqalganligini o‘rgandik.  

Chig‘anog‘i shakli va o‘lchamlari. Bucharamnicola bucharica ning  

chig‘anog‘i past konussimon, o‘ramlari sekin kattalashib boruvchi 3, 4 ta o‘ramdan 

iborat bo‘lib, chuqur chok bilan ajralib turadi va oxirgi o‘ram keskin darajada 

kengaygan bo‘lishi aniqlandi. Bucharamnicola bucharica ning  chig‘anoq rangi och 

sarg‘ish-yashil bo‘lib, chig‘anoq og‘zi tuxumsimon oval shaklda, oxirgi o‘ramdan 

ajralib, bir oz oldinga chiqib turadi. Chig‘anoq og‘zining chetlari qayrilgan. Chig‘anoq 

o‘lchamlari o‘rtacha: balandligi 1,6-1,9 mm, katta diametri 1,5-1,6 mm. Chig‘anoq 

og‘iz balandligi 0,8 mm, kengligi 0,7 mm. bo‘lishi aniqlandi. 

Ekologiyasi.  Adir mintaqasi buloq suvlari tushadigan  suv omborlarda, 

kanallarda 0,6-1,3 m chuqurliklarda  qumloq va toshloq biotoplarda tarqalganligini 

aniqladik. Tur uchun 12-190 S suv temperaturasi optemal temperatura bo‘lib 

hisoblanadi. Evribiont tur. Suvlardan qishloq xo‘jaligida foydalanish natijasida 

sathining o‘zgarib turishi turlar tarqalishiga cheklovchi faktor sifatida o‘z ta’sirini 

ko‘rsatadi.   

Xulosa.   Mirzacho‘l suv ekotizimlarida Beelgrandiellidae oilasi      

Martensamnicola  urug‘idan 3 tur Martensamnicola brevicula, Martensamnicola 

hissarica  va  Bucharamnicola bucharica larni tarqalganligi aniqlandi, ularning 

chig‘anoq shakli va o‘lchamlari, ekologiyasi va  muhofaza qilish chora - tadbirlarini 

taxlil qilindi.   

